
	1. Տարածքային կառավարման և ենթակառուցվածքների նախարարություն
	14.05.2024թ.

	
	ԳՍ//15537-2024

	1. Առաջարկում ենք Անժամկետ, անհատույց օգտագործման իրավունքով տարածքներ ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում նշել անշարժ գույքերի վկայականների համարները, ինչպես նաև  Նախագծին կից տրամադրել «Քրեակատարողական բժշկության կենտրոն» պետական ոչ առևտրային կազմակերպությանը անհատույց ամրացվող տարածքների հատակագծերը։
 
	Անշարժ գույքի վկայականի համարը նշված է։ Հատակագծերը կցելու անհրաժեշտություն չկա, ելնելով քրեակատարողական ծառայության հետ ներքին պայմանավորվածությունից:«Քրեակատարողական բժշկության կենտրոն» ՊՈԱԿ-ին ամրացվող տարածքների կոմունալ ծախսերը 2025 թվականին իրականացվելու է ՀՀ արդարադատության նախարարության Քրեակատարողական ծառայության ծախսերի հաշվին: Միաժամանակ նախատեսվում է, որ 2026 թվականի պետական բյուջեի կազմման ժամանակ ՀՀ առողջապահության նախարարության կողմից «Քրեակատարողական բժշկության կենտրոն» ՊՈԱԿ-ի ծախսերը պլանավորելիս նշված ծախսերը կներառվի վերջինիս ծախսերում: 2025 թվականին առողջապահության նախարարությունը արդարադատության նախարարության հետ միասին միջոցառումներ կիրականացնեն քրեակատարողական հիմնարկներից ՊՈԱԿ-ի կոմունալ ծախսերի տարանջատման ուղղությամբ:

	2. Ֆինանսների նախարարություն
	20.05.2024թ.

	
	01/34/10230-2024

	1. Ուսումնասիրելով Ձեր 02․05.2024թ.-ի N ԱԱ/06.1/3790-2024 գրությամբ ներկայացված «Անժամկետ, անհատույց օգտագործման իրավունքով տարածքներ ամրացնելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է ՀՀ սեփականություն հանդիսացող և ՀՀ արդարադատության նախարարության հաշվեկշռում գտնվող թվով 10 քրեակատարողական հիմնարկների շենքերն ու շինությունները անհատույց օգտագործման իրավունքով ամրացնել «Քրեակատարողական բժշկության կենտրոն ՊՈԱԿ-ին այսուհետ՝ Կազմակերպություն՝ վերջինիս կանոնադրությամբ նախատեսված աշխատանքներն իրականացնելու համար՝ հայտնում ենք հետևյալը.
Համաձայն ՀՀ կառավարության 25.02.2021թ. «Կառավարության աշխատակարգը հաստատելու մասին» N 252-Լ որոշման 20-րդ կետի 2-րդ ենթակետի՝ կառավարության որոշումների կամ օրենքների նախագծերի փաթեթն իր մեջ պետք է ներառի նախագծի ընդունման մանրամասն հիմնավորումը, ինչը չի պահպանվել ներկայացված Նախագծի դեպքում: Հետևաբար, Նախագծով առաջարկվող գործընթացի վերաբերյալ վերջնական դիրքորոշում հայտնելու նպատակով խնդրում ենք հիմնավորմամբ ներկայացնել հետևյալ պարզաբանումները.
1) Ի՞նչ միջոցների հաշվին է կատարվելու վերոնշյալ 10 տարածքներում իրականացվող կապիտալ վերանորոգման ծախսերը,
2) ինչու՞ է վերոնշյալ 10 տարածքների կոմունալ ծախսերի վճարումն իրականացվելու ՀՀ արդարադատության նախարարության քրեակատարողական ծառայության միջոցների հաշվին (ՀՀ արդարադատության նախարարության կարծիքն առաջարկում ենք կցել),
3) Նախագծի 2-րդ կետով հանձնարարվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո քառամսյա ժամկետում Կազմակերպության հետ կնքել սույն որոշման 1-ին կետում նշված տարածքների անժամկետ, անհատույց օգտագործման պայմանագիր՝ նախատեսելով, որ Կազմակերպության կանոնադրությամբ նախատեսված կամ սույն որոշմամբ սահմանված նպատակով գույքը չօգտագործելու դեպքում՝ որոշման հիման վրա կնքված պայմանագիրը ենթակա է լուծման:
Ըստ այդմ, խնդրում ենք պարզաբանել՝ քառամսյա ժամկետ սահմանելու համար հիմք հանդիսացած նախապայմանների անհրաժեշտության, ինչպես նաև Կազմակերպության կողմից որոշմամբ սահմանված նպատակով և ժամկետում գույքը չօգտագործելու դեպքում կնքված պայմանագիրը լուծելու հետևանքով դրան հաջորդող գործընթացների վերաբերյալ՝ անհրաժեշտության դեպքում նշված ընթացակարգերն ամրագրելով նաև Նախագծում:

	1. Կապիտալ վերանորոգման ծախսերն իրականացվելու են «Քրեակատարողական բժշկության կենտրոն» ՊՈԱԿ-ին հատկացված 90,0 մլն դրամ գումարի շրջանակում:
2. Ամրացվող տարածքների կոմունալ ծախսերի վճարումն իրականացվելու Արդարադատության նախարարության քրեակատարողական ծառայության միջոցների հաշվին քանի որ դրանք վերջինիս ամրացված շենքերում են: Արդարադատության նախարարության կարծիքը կցված է:
3. Անշարժ գույքի անժամկետ անհատույց օգտագործման պայմանագրի կնքման քառամսյա ժամկետն առաջարկել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն: 
       Կազմակերպության կողմից, սույն որոշման 1-ին կետով սահմանված նպատակով գույքը չօգտագործելու դեպքում կնքված պայմանագիրը լուծելու մասին դրույթը նախատեսված է հետագայում որպես իրավական հիմք կիրառելու և պայմանագիրը լուծելու նպատակով:
«Քրեակատարողական բժշկության կենտրոն» ՊՈԱԿ-ին ամրացվող տարածքների կոմունալ ծախսերը 2025 թվականին իրականացվելու է ՀՀ արդարադատության նախարարության Քրեակատարողական ծառայության ծախսերի հաշվին: Միաժամանակ նախատեսվում է, որ 2026 թվականի պետական բյուջեի կազմման ժամանակ ՀՀ առողջապահության նախարարության կողմից «Քրեակատարողական բժշկության կենտրոն» ՊՈԱԿ-ի ծախսերը պլանավորելիս նշված ծախսերը կներառվի վերջինիս ծախսերում: 2025 թվականին առողջապահության նախարարությունը արդարադատության նախարարության հետ միասին միջոցառումներ կիրականացնեն քրեակատարողական հիմնարկներից ՊՈԱԿ-ի կոմունալ ծախսերի տարանջատման ուղղությամբ:


	3. Արդարադատության նախարարություն
	13.05.2024թ.

	
	/12.1/18261-2024

	1. Ի պատասխան Ձեր՝ 2024 թվականի մայիսի 3-ի թիվ ԱԱ/06.1/3790-2024 գրության, հայտնում ենք, որ Արդարադատության նախարարության կողմից ուսումնասիրվել է «Անժամկետ, անհատույց օգտագործման իրավունքով տարածքներ ամրացնելու մասին» կառավարության որոշման նախագիծը (այսուհետ՝ Նախագիծ), ինչի վերաբերյալ ներկայացնում ենք հետևյալ դիտողությունները.
 Նախագծի 1-ին կետում ներկայացված մակերեսները չեն համապատասխանում ԱՆ քրեակատարողական ծառայության կողմից 2023 թվականի դեկտեմբերի 8-ի թիվ N40/6-207գ և դեկտեմբերի 25-ի N40/6-232գ գրություններով ներկայացված՝ անհատույց օգտագործման իրավունքով տրամադրման ենթակա տարածքների մակերեսների չափագրման տվյալներին:
Մասնավորապես՝ Քրեակատարողական ծառայության կողմից առաջարկվել է.
1)	ԱՆ «Երևան-Կենտրոն» քրեկատարողական հիմնարկ, Հայաստանի Հանրապետություն, քաղաք Երևան, Նալբանդյան 104 հասցեում գտնվող անշարժ գույքից 18,09 քառ.մետր ընդհանուր մակերեսով տարածք,
2)  	ԱՆ «Դատապարտյալների հիվանդանոց» քրեակատարողական հիմնարկ, Հայաստանի Հանրապետություն, քաղաք Երևան, Արշակունյաց 2 հասցեում գտնվող անշարժ գույքից 985,86 քառ.մետր ընդհանուր մակերեսով տարածք,
3)	ԱՆ «Նուբարաշեն» քրեակատարողական հիմնարկ, Հայաստանի Հանրապետություն, քաղաք Երևան, Նուբարաշենի խճուղի 2 հասցեում գտնվող անշարժ գույքից 188,76 քառ.մետր ընդհանուր մակերեսով տարածք, 
4)	ԱՆ «Վարդաշեն» քրեակատարողական հիմնարկ, Հայաստանի Հանրապետություն, քաղաք Երևան, Նուբարաշենի խճուղի 7 հասցեում գտնվող անշարժ գույքից 33,73 քառ.մետր ընդհանուր մակերեսով տարածք
5)	ԱՆ «Սևան» քրեակատարողական հիմնարկ,  Հայաստանի Հանրապետություն, Կոտայքի մարզ, քաղաք Հրազդան, Երևան-Սևան մայրուղի 2309 հասցեում գտնվող անշարժ գույքից 115,9 քառ.մետր ընդհանուր մակերեսով տարածք,
6)	ԱՆ «Արմավիր» քրեակատարողական հիմնարկ, Հայաստանի Հանրապետություն, Արմավիր մարզ, քաղաք Էջմիածին, Էջմիածին-Չոբանքարա խճուղի 23 հասցեում գտնվող անշարժ գույքից 2199,58 քառ.մետր ընդհանուր մակերեսով տարածք, 
7)	ԱՆ «Աբովյան» քրեակատարողական հիմնարկ, Հայաստանի Հանրապետություն,  Կոտայքի մարզ, քաղաք Աբովյան, 2-րդ արդյունաբերական թաղամաս 30/1 հասցեում գտնվող անշարժ գույքից 186,23 քառ.մետր ընդհանուր մակերեսով տարածք, 
8)	ԱՆ «Արթիկ» քրեակատարողական հիմնարկ, Հայաստանի Հանրապետություն, Շիրակի մարզ, գյուղ Հառիճ 3014 հասցեում գտնվող անշարժ գույքից 54 քառ.մետր ընդհանուր մակերեսով տարածք, 
9)	ԱՆ «Վանաձոր» քրեակատարողական հիմնարկ, Հայաստանի Հանրապետություն,  Լոռու մարզ, քաղաք Վանաձոր, Տավրոսի 20 հասցեում գտնվող անշարժ գույքից 70,94 քառ.մետր ընդհանուր մակերեսով տարածք, 
10)	ԱՆ «Գորիս» քրեակատարողական հիմնարկ, Հայաստանի Հանրապետություն, Սյունիք մարզ, քաղաք Գորիս Նարեկացու 5 հասցեում գտնվող անշարժ գույքից 85,99 քառ.մետր ընդհանուր մակերեսով տարածք։
	 Կառավարության որոշման նախագծի 3-րդ կետի վերաբերյալ գտնում ենք, որ Նախագծի 1-ին կետում նշված տարածքները Առողջապահության նախարարության «Քրեակատարողական բժշկության կենտրոն» պետական ոչ առևտրային կազմակերպությանը անժամկետ և անհատույց օգտագործման իրավունքով հանձնելու պարագայում, նշված տարածքների կոմունալ ծախսերը (գազ, ջուր-կոյուղի, էլեկտրաէներգիա, աղբահանություն և այլն) պետք է կատարվեն Առողջապահության նախարարության կողմից:

	Առաջարկն ընդունվել է: Նախագծում տարածքների մակերեսները համապատասխանեցվել են Արդարադատության նախարարության գրության մակերեսներին: «Քրեակատարողական բժշկության կենտրոն» ՊՈԱԿ-ին ամրացվող տարածքների կոմունալ ծախսերը 2025 թվականին իրականացվելու է ՀՀ արդարադատության նախարարության Քրեակատարողական ծառայության ծախսերի հաշվին: Միաժամանակ նախատեսվում է, որ 2026 թվականի պետական բյուջեի կազմման ժամանակ ՀՀ առողջապահության նախարարության կողմից «Քրեակատարողական բժշկության կենտրոն» ՊՈԱԿ-ի ծախսերը պլանավորելիս նշված ծախսերը կներառվի վերջինիս ծախսերում: 2025 թվականին առողջապահության նախարարությունը արդարադատության նախարարության հետ միասին միջոցառումներ կիրականացնեն քրեակատարողական հիմնարկներից ՊՈԱԿ-ի կոմունալ ծախսերի տարանջատման ուղղությամբ:

	4. Վարչապետի աշխատակազմ
	11.06.2024թ.

	1.Նախագծով նախատեսվում է ՀՀ սեփականություն հանդիսացող տարածքները անժամկետ անհատույց օգտագործման իրավունքով տրամադրել «Քրեակատարողական բժշկական կենտրոն» ՊՈԱԿ-ին, սակայն նախագծում տարածքները նույնականացված չեն, որի պարագայում իրավական որոշակիության տեսանկյունից պարզ չէ, թե որ տարածքների մասին է խոսքը:
	1. Առաջարկն ընդունվել է մասամբ: Նախագծում ավելացվել են Արդարադատության նախարարության կողմից տրամադրված տեղեկատվության մեջ նշված տարածքների անշարժ գույքի պետական գրանցման վկայականների համարները, բացառությամբ Նալբանդյան Երևան, բացառությամբ Նալբանդյան 104 հասցեում գտնվող անշարժ գույքի 18,09 քառ. մետր ընդհանուր մակերեսով տարածքի սեփականության վկայականի համարի, որը բացակայում է Արդարադատության նախարարության ներկայացրած տեղեկատվության մեջ:  
«Քրեակատարողական բժշկության կենտրոն» ՊՈԱԿ-ին ամրացվող տարածքների կոմունալ ծախսերը 2025 թվականին իրականացվելու է ՀՀ արդարադատության նախարարության Քրեակատարողական ծառայության ծախսերի հաշվին: Միաժամանակ նախատեսվում է, որ 2026 թվականի պետական բյուջեի կազմման ժամանակ ՀՀ առողջապահության նախարարության կողմից «Քրեակատարողական բժշկության կենտրոն» ՊՈԱԿ-ի ծախսերը պլանավորելիս նշված ծախսերը կներառվի վերջինիս ծախսերում: 2025 թվականին առողջապահության նախարարությունը արդարադատության նախարարության հետ միասին միջոցառումներ կիրականացնեն քրեակատարողական հիմնարկներից ՊՈԱԿ-ի կոմունալ ծախսերի տարանջատման ուղղությամբ:




